
				এই পাতাটির মুদ্রণ সংশোধন করা প্রয়োজন। 
ব্রাহ্মণদের উত্তর। ২৭৯
অলিকসন্দর ষষ্ঠের দিকে চাহিয়া বলিলেন, “মানুষ কেমন করিয়া সকলের প্রিয়পাত্র হইতে পারে ?” প্রত্যুত্তরে বলিলেন, “যদি তিনি শক্তিশালী হন, তাহা হইলে যাহাতে তিনি লোকের ভয়ের কারণ না হন এরূপ আচরণ করিলে।” অবশিষ্ট তিন জনের একজনকে জিজ্ঞাসা করিলেন, “মানুষ কেমন করিয়া দেবতা হইতে পারে ?” উত্তরে ব্রাহ্মণ বলিলেন, “যাহা মামুযের অসাধ্য এরূপ কাৰ্য্য করিতে পারিলে।”
তারপরের কে জিজ্ঞাসা করিলেন, “জীবন ও মরণ এই দুইটির মধ্যে কোনটি কঠিন ?” প্রত্যুত্তরে বলিলেন, “জীবন” যেহেতু ইহ নানাপ্রকার বিপদে পরিপূর্ণ।
অলিকসন্দর, নবম ব্যক্তিকে জিজ্ঞাসা করিলেন “কতদিন জীবিত থাকা মানুষের পক্ষে সম্মানের বিষয় ?” ব্রাহ্মণ বলিলেন, “যতদিন মানুষ বাচিবার পরিবর্তে মৃত্যু কামনা না করে ।”
অলিক সদর, দশম ব্যক্তি, যিনি মধ্যস্থ হইয়াছিলেন, তাহার দিকে তাকাইয়। এই সকল উত্তর সম্বন্ধে তাহার অভিপ্রায় জিজ্ঞাসা করেন। তিনি বলিলেন, “প্রত্যেকেই প্রত্যেকের অপেক্ষ অপকৃষ্ট উত্তর প্রদান করিয়াছেন।” এ কথা শুনিয়া ,আলিক সন্দর বলিলেন, “যদি আপনার এইরূপই মন্তব্য হয়, তাহাহইলে আপনাকেই সৰ্ব্বপ্রথমে প্রাণ প্রদান করিতে হইবে।” ইহা শুনিয়া ব্রাহ্মণ বলিলেন, রাজন্ ! এরূপ কখনই হইতে পারে ন। আপনার কূথ। যদি অসত্য না হয়, তাহা হইলে আপনি য়ে বলিয়াছেন, যে খারাপ উত্তর দিবে সেই ব্যক্তিকেই সৰ্ব্বপ্রথমে মরিতে হইবুে।” সেই সকল মৃত্যুভয়-বিরহিত ব্রাহ্মণগণকে, প্লতার্ক বলেন, অলিকসন্দর, উপহার প্রদান করিয়াগহে পাঠাইয়।

